
Kar kakobaba im kōkm̧anm̧anlo̧k jān Daniel Carter
Al ko an Kabun̄ in im Doulul eo ikkijeen pija ak jin̄n̄a ko rejelōt manit

KATAK KŌJAN̄E JUON AL  
ium̧win 10 Minit!

Pojak ke in Kōjan̄ Piano eo
1.  Ilo am̧ jijjet ilo piano eo 

im likūt addin peim ioon 
keyboard eo, kōmakūt ji-
dik jea eo likļo̧k n̄an jon̄an 
eo me elbow kane am̧ ren 
nukjek jidik.

2.  Jijjet ilo ioļapān jea eo, ikkijen 
wōt ioļapān keyboard eo.

3.  Jijjet m̧aanļo̧k ilo jabōn jea 
eo me likūm im eddoim en 
āinwōt iuunm̧aanļo̧k eok 
n̄an kōjan̄jan̄ eo. 

4.  Likūt ne ko neem ilo laļ.
5.  Kakoņ am̧ jijjet, im jab 

m̧akūtkūt.
6.  Lale bwe en meram bwe 

kwon lo al ko im keyboard eo.

Eļan̄n̄e kojjan̄in kar kōjan̄jan̄ piano mokta ak kwar baj kōņaan wōt katak, en̄in ej juon iien em̧m̧an n̄an 
kwe. Men eo de ņe kwoj aikuji ej juon am̧ kein kōjan̄jan̄. Men̄e ejjeļo̧k juon ilo m̧weo m̧ōm, komaron̄ 
bōk bok in ippām n̄an juon jikin eo ijo ewōr piano ie ak kein kōjan̄jan̄ n̄an jino ekkatak.

Katak in em̧m̧an im epidodo jon̄an komaron̄ kojan̄ juon al. Ilo m̧ool, komaron̄ kōjan̄ juon ainikien al 
ium̧win wōt 10 minit!

Pojak? Jen jinoe!


